
Ўзбекистон Республи-
каси Президенти халқ 
қабулхонасига Зарбдор 
тумани Санитария-эпи-
демиологик осойишта-
лик ва жамоат саломат-
лик бўлими ходимлари-
дан шикоят хати келиб 
тушди. 

Унда Зарбдор тумани мо-
лия бўлими томони-
дан Вазирлар Маҳкама-

сининг 2005 йил 21 декабр-
даги 276-сонли қарорининг 
1.19-банди бўйича соғлиғи 
учун хавфли ва меҳнат шаро-
итлари оғир бўлган ишларда 
ишлаган ходимларнинг та-
риф ставкасига 15 фоиз миқ-
доридаги қўшимча 
тўловлар молия-
лаштирил-

масдан келинаётгани билди-
рилган эди.

Соғлиқни сақлаш ходим-
лари касаба уюшмасининг 
Жиззах вилояти кенгаши му-

тахассисларининг ўрганиб 
чиқиш натижаларига асо-
сан мазкур ҳолат юзаси-
дан фуқаролик ишлари 
бўйича Зарбдор туман-
лараро судига даъво ари-

заси киритилди. 
Кўриб чиқилган даъво 

талаби қисман қаноатлан-
тирилиб, ходимлар фойда-
сига жами 29 миллион 303 
минг 12 сўм, лавозим ма-
ошига 15 фоиз қўшимча 
тўловлар ундирилиши юза-
сидан ҳал қилув қарори  
чиқарилди.

Мелитожи ЯКУБОВ,
Соғлиқни сақлаш ходимлари 
касаба уюшмасининг Жиззах 

вилояти кенгаши раиси

Мулоқот асносида меҳнат меъёрлари-
нинг халқаро талабларга қай дара-
жада жавоб бериши, ҳар икки дав-

латда ходимлар ва уларнинг оила аъзоларига 
яратилаётган шароитлар ҳақида ўзаро фикр 
алмашилди.

Ўзбекистон касаба уюшмалари Федера-
цияси Самарқанд вилояти кенгаши раиси 
Суҳроб Рафиқов, Беларусь энергетика, газ ва 
ёқилғи саноати ходимлари касаба уюшмаси 
раиси Игорь Жук, Беларусь кимё, тоғ ва нефть 
тармоғи ходимлари касаба уюшмаси раиси-
нинг ўринбосари Валерий Титовлар ҳамкор-
ликнинг кейинги босқичлари хусусида кели-
шиб олдилар.

– Кўҳна кент билан танишганимдан, ви-
лоят кенгаши жамоасининг Наврўз байрами 
тантаналарида иштирок этганимдан беҳад 
мамнунман, – дейди «Белшина» ОАЖ меха-
ника заводи касаба уюшма қўмитаси раиси 
Алла Ковалева. – Юртимизда яшовчи ҳар бир 
фуқаро бу мамлакатга ошуфта. Ходимлари-

мизнинг Самарқандга ташрифи учун шароит 
яратишни ўз олдимга мақсад қилиб қўйдим.

Нурилла ШАМСИЕВ
«ISHONCH» 

Ҳамкорлик Самарқанд
вилояти

алоқалар янада 
мустаҳкамланмоқда

Беларусь кимё, тоғ ва нефт тармоғи ходимлари касаба уюшмаси делегацияси 
Ўзбекистон касаба уюшмалари Федерациясининг Самарқанд вилояти кенга-
шига ташриф буюрди.

Яқинда Мирзаобод ту-
мани ва Гулистон шаҳар 
ободонлаштириш бош-

қармаси ходимлардан бир гу-
руҳи Тошкент шаҳрига саёҳат 
қилиб, музей ва замонавий 
боғларда бўлишди. Айниқса, 
«Янги Ўзбекистон» боғи, ун-
даги обод манзаралар катта 
таассурот қолдирди. 

– Меҳнат жамоамизда 
 эътибор кўрсатишгани, ҳам-
касблар билан саёҳат қи-
лиш имконияти яратилгани-
дан жуда ҳам хурсанд бўлдим, 
– дейди Мирзаобод тумани 
ободонлаштириш бошқар-
маси ходимаси Маҳбуба Ти-
ловова. – Бунинг учун ташки-

лотчиларга катта раҳмат! Бун-
дан буён ҳам ўз хизматимизни 
давом эттириб, вилоятимиз 
ободлигига ҳисса қўшамиз. 

Хайрулла АМИНОВ,
Ўзбекистон касаба уюшмалари 
Федерацияси Сирдарё вилояти 

кенгаши бўлим бошлиғи 

Сирдарё
вилояти

Саёҳат 

кўнгилларга ҳузур бахш этди

Жиззах
вилояти

Касаба уюшма аралашгач...

қўшимча 
тўловлар тўлаб 

берилади

Юртимизга олиб киришда 
айрим истеъмол товарларига 

нисбатан божхона божи
 ноль ставкада қўлланилиши 

муддати узайтирилди
Жорий йил 23 мартда Президен-

тимизнинг «Истеъмол бозорларида 
нархлар барқарорлигини таъмин-
лашга доир қўшимча чора-тадбир-
лар тўғрисида»ги фармони қабул қи-
линди.

Фармонга кўра, 2024 йил 1 ян-
варгача Ўзбекистонга олиб киришда 
божхона божининг ноль ставкаси 
қўлланиладиган товарлар рўйхати 
тасдиқланди. Ушбу рўйхатдан йогурт, 
пахта, ивиган сут ёки қаймоқ, қатиқ, 
пишлоқ ва твороглар, янги ёки қури-
тилган хурмо, анжир, ананас, авокадо, 
гуава, манго ва мангостин ёки гарси-
ния, янги олма, нок ва беҳи, буғдой 
ёки жавдардан ташқари ғалла дони-
дан ун, какао таркибли шоколад ва 
бошқа тайёр озиқ-овқат маҳсулот-
лари ўрин олган.

Президент фармонига асосан ил-
гари мазкур муддат 2023 йил 1 июлга 
қадар эди.  

ўзбекистон делегацияси 
бмтнинг тарихий 
конференциясида

22-24 март кунлари Бирлашган 
Миллатлар Ташкилотининг Нью-Йорк 
шаҳридаги бош қароргоҳида тузил-
манинг Сув масалалари бўйича кон-
ференцияси ўтказилди.

Конференция ишида тузилмага 
аъзо 198 мамлакат қаторида Ўзбе-
кистон делегацияси ҳам иштирок эт-
моқда.

23 март куни конференциянинг 
юқори даражадаги ялпи мажлисида 
мамлакатимиз делегацияси аъзоси 
Саида Мирзиёева нутқ сўзлаб, БМТ 
минбаридан Орол денгизи фожиаси-
нинг оқибатлари, уларни юмшатиш 
бўйича Ўзбекистон томонидан амалга 
оширилаётган кенг кўламли ишлар 
ва бу борадаги халқаро саъй-ҳара-
катларни бирлаштиришда мамлака-
тимизнинг етакчилиги хусусида сўз 
юритди.

форум олдидан учрашув
Ўзбекистон Республикаси соғ-

лиқни сақлаш вазири Амрилло 
Иноя тов бошчилигидаги делегация 
«Соғлом жамият» форумида иштирок 
этиш учун Россия Федерациясининг 
Санкт-Петербург шаҳрида сафарда 
бўлиб турибди. 

Вазирлик делегацияси форум ол-
дидан илк учрашувни Санкт-Петер-
бург шаҳри губернатори ўринбосари 
Олег Эргашев билан ўтказди. 

кобулда қўштепа канали 
масаласи ҳам муҳокама 

қилинди 
Афғонистон Амударёдан Қўштепа 

канали қурилиши лойиҳасини «Ўз-
бекистон билан ўзаро англашув асо-
сида» амалга оширишга тайёр. 

Бу ҳақда Афғонистон муваққат ҳу-
кумати бош вазири ўринбосари вази-
фасини бажарувчи Мулла Абдул Ғани 
Бародар 22 март куни Кобулда Ўзбе-
кистон президентининг ташқи сиё-
сат масалалари бўйича махсус вакили 
Aбдулазиз Комилов бошчилигидаги 
Ўзбекистон делегацияси билан учра-
шув вақтида маълум қилган. Бародар 
учрашув тафсилотлари ҳақида Twitter 
саҳифасида ёзиб қолдирган.

германия оав учун пресс-тур

Германиянинг етакчи ОАВ ва-
киллари учун Ўзбекистонда пресс-
тур бош ланди. 19 март куни бош-
ланган мазкур тадбир 7-9 март кун-
лари бўлиб ўтган «ITB-Berlin» туризм 
ярмаркасида эришилган келишув 
асосида Маданият ва туризм ва-
зирлиги, мамлакатимизнинг Герма-
ниядаги элчихонаси ҳамда «Berlin 
Korrespondentenburo-International 
Media Project» компания  си томони-
дан уюштирилган.

Маълумот ўрнида айтиш жоиз, 
хорижий ОАВ вакиллари 25 мартга 
қадар Самарқанд, Бухоро, Тошкент 
вилоятлари ва пойтахтимизнинг 
диққатга сазовор жойлари билан та-
нишиш имконига эга бўлишади.

Кун 
нафаси

Пойтахтимиздаги «Маърифат 
маркази» (Симпозиумлар 
саройи) биносида Марказий 

сайлов комиссиясининг референ-
думга доир навбатдаги мажлисида 
референдум ўтказувчи округ ко-
миссияларини тузиш ҳамда Мар-
казий сайлов комиссиясининг ва-
колатига тааллуқли бошқа масала-
лар муҳокама қилинди.

Таъкидланишича, Ўзбекистон-

даги конституциявий ислоҳотлар 
мамлакат ҳаётининг барча жаб-
ҳаларида кечаётган туб ўзгариш-
лар ва ислоҳотларга мувофиқ ра-
вишда амалга оширилаётгани, 
энг муҳими, халқ манфаатларини  
кенг роқ таъминлашга қаратилгани 
эътиборга лойиқ. Лойиҳани ишлаб 
чиқишда кенг жамоатчилик, сиё-
сий партиялар, жамоат ташкилот-
лари, экспертлар ва илмий доира 

вакиллари, зиёлилар фаол ишти-
рок этаётгани, бир сўз билан айт-
ганда, ҳужжатнинг том маънода 
халқ Конституцияси бўлаётганини 
қайд этиш лозим. 

Йиғилишда қонун талаблари-
дан келиб чиққан ҳолда Марка-
зий сайлов комиссияси томонидан 
референдум ўтказувчи 14 та округ 
комиссиясини тузиш тўғрисидаги 
қарор қабул қилинди ва уларнинг 

таркиби тасдиқланди. Шунингдек, 
сайлов ёки референдум участ-
касини аниқлаш ва ўзгартириш 
бўйи  ча интерфаол хизматни жо-
рий этиш ҳамда комиссия ҳузури-
даги тезкор ахборот бериш мар-
кази фаолиятини йўлга қўйиш ма-
салалари ҳам кўриб чиқилди.

Гулрухбегим ОДАШБОЕВА
«ISHONCH»

Айни кунларда жорий йилнинг 30 
апрель куни бўлиб ўтадиган «Ўз-
бекистон Республикаси Конститу-
цияси тўғрисида»ги Ўзбекистон 
Республикаси Конституциявий 
қонуни лойиҳаси бўйича рефе-
рендумни ўтказишга тайёргар-
лик ишлари қизғин тус олмоқда. 
Бу  масъулиятли жараён Марказий 
сайлов комиссияси томонидан «Ўз-
бекистон Республикасининг рефе-
рендуми тўғрисида»ги қонунда 
белгиланган тартиб-тамойиллар 
асосида изчиллик билан муво-
фиқлаштириб борилмоқда.

РефеРендумни ўтказувчи окРуг 
комиссиялаРи тузилди

Францияда депутaтларга 
ижтимоий тармоқлардан камроқ 

фойдаланиш тавсия қилинди

Шимолий Кореяда «радиоактив 
цунами» келтириб чиқарувчи

 қурол мавжуд(ми?)

Молдовада румин 
тили давлат

 тили сифатида 
маъқулланди

Масалан, «Жанубгазқу-
рилиш» АЖнинг 2022 
йил 26 апрелда ишлаб 

чиқаришдаги бахтсиз ҳодиса ту-
файли вафот этган ходими До-
ниёр  Мат яқубов  оиласига бирй-
ўла тўланадиган товон пулла-
рини ҳисоб лашда амалий ёрдам 
сўраб қилинган мурожаат ижо-
бий якун топди. Ўзбекистон ка-
саба уюшмалари Федерацияси-
нинг Хоразм вилоя  ти кенгаши 
меҳнат инспекцияси саъй-ҳара-
кати билан бу оилага бирвара-
кайига тўланадиган 237 млн. 567 
минг 234 сўмлик товон пуллари 
ва 2 млн. 919 минг 56 сўм миқдо-
ридаги ойма-ой зарар тўловлари 
ундириб берилди.

Умуман олганда, 2022 йилда 
кенгашга 60 та ёзма, 11 та элек-
трон ва 7 та оғзаки – жами 78 та 
мурожаат келиб тушди. Уларнинг 
37 таси аёллар томонидан йўл-
ланган. 

Мурожаатлар асосида иш бе-
рувчиларга юборилган ёзма кўр-
сатмалар ва судларга киритилган 
даъво аризалари натижасида хо-
димлар ишга тикланишига ҳамда 
уларга етказилган 339 млн. 260 
минг сўмдан ортиқ моддий ва 
маънавий зарар пуллари унди-
рилишига эришилди. Вилоятдаги 

корхона, ташкилот ва муассаса-
ларда жамоатчилик назоратини 
ўтказиш давомида эса ходим-
ларга тўланиши лозим бўлган 
237 млн. 486 минг сўм пул маб-
лағлари ундириб берилди. Ху-
сусан, Холжон Рўзметованинг 
Хонқа тумани мудофаа ишлари 
бўлими бош лиғи меҳнат шарт-
номасини бекор қилганидан но-
рози бўлиб ёзган шикояти юза-
сидан Федерациянинг вилоят 
кенгаши  фуқаролик ишлари 
бўйича Урганч туманлар аро су-

дига даъво аризаси киритди. Суд 
қарорига мувофиқ, ходим ишига 
тикланиб, етказилган моддий ва 
маънавий зарар пуллари тўлаб 
берилди.

Пахта йиғим-терими мав-
сумида Янгибозор туманида 
яшовчи бир неча фуқаро Ўзбе-
кистон касаба уюшмалари Фе-
дерациясининг 1092 рақамли 
«Ишонч телефони» орқали арз 
қилишди. Айтишларича, улар 
«Ғурур» фермер хўжалигида 
пахта теришган, бироқ меҳнат 
ҳақларини олишмаган. Ўрганиш-
лар жараёнида шикоятчилар-
нинг ҳақлиги исботланди ва 
фермер уларга 11 миллион сўм 
миқдоридаги қарз пулларини 
тўлашига эришилди. 

Аъзоларнинг тармоқ уюш-
маларига мурожаатлари ҳам из-
чил ҳал этилмоқда. Бултур ту-
ман-шаҳар кенгашларига 5000 
мартадан ортиқ мурожаат қи-
линди. Бошланғич ташкилот-
ларда бу кўрсаткич янада сал-
моқли  бўлди. Йил мобайнида 
соғлиқни сақлаш соҳасида ишла-
ётган ходимлардан тармоқнинг 
вилоят кенгашига 118 та оғзаки 
ва ёзма мурожаат келиб тушди. 
Уларнинг 25 таси ҳуқуқий ҳи-
мояга,  25 таси ижтимоий-иқти-

содий манфаатларни ҳимоя 
қилишга, 68 таси бошқа ма-
салаларга оид эди.  85  таси қа-
ноатлантирилди,  33 таси бўйи-
 ча тушунтиришлар берилди. 
Ўрганишлар асноси 322 нафар 
ходимнинг ҳуқуқлари тикланиб, 
уларга етказилган 493 млн. 607 
минг 437 сўм миқдоридаги  за-
рарлар ундирилди. 

Агросаноат мажмуи ходим-
лари касаба уюшмасининг шаҳар 
ва туман кенгашларига йил да-
вомида келган 664 та мурожаат-
нинг 59 тасида меҳнат муҳофаза-
сига, 83 тасида иш ҳақи, мукофот, 
пенсия тўловлари ва таътиллар 
тартибига доир муаммолар ўз 
ифодасини топган, 357 тасида 
моддий ёрдам ва сиҳатгоҳга йўл-

ланма ажратиш сўралган эди. 
Меҳнат қонунчилиги, меҳнат 
шартномасига боғлиқ муаммо-
ларни ҳал этишда ёрдам сўра-
ганлар ҳам кўпчиликни ташкил 
этди. Касаба уюшмалари томо-
нидан 402 та шикоят-ариза қа-
ноатлантирилди, 262 таси бўйи  ча 
зарур тушунтиришлар берилди.

Таълим ва фан ходимлари ка-
саба уюшмаси шаҳар, туман кен-
гашлари томонидан эса 633 та 
мурожаат кўриб чиқилиб, 535 
таси ижобий ҳал этилди. Давлат 
муассасалари ва жамоат хизмати 
ходимлари касаба уюшмаси 
қуйи ташкилотларига келиб туш-
ган 198 та мурожаатдан 161 таси 
қаноатлантирилди.  

Бошқа тармоқларда ҳам му-
рожаатлар билан ишлаш масала-
сига катта масъулият билан ёнда-
шилди. Бундан ташқари, касаба 
уюшмалари раҳбарлари томо-
нидан жойларда сайёр қабул ва 
очиқ мулоқотлар ўтказиш дои-
мий анъанага айлангани  аъзолар 
ўзларини ўйлантираётган савол-
ларга тўлақонли жавоб олиш-
ларида қўл келди.  

Бинобарин, биз учун аъзолар 
манфаати ҳар доим устувор аҳа-
мият касб этади. Шундай экан, 
бундан кейин ҳам бу борадаги 
фао лиятга креатив ёндашган 
ҳолда, ҳар бир аъзо касаба уюш-
масидан манфаатдор бўлишини 
таъминлашга эришиш учун бор 
имкониятларимизни ишга сола-
миз.

Фарғона вилоятида ишсиз хотин-қизларнинг банд-
лигини таъминлаш, уларнинг маҳалладан чиқма-
ган ҳолда даромад топишларига кўмаклашиш 

мақсадида туман ва шаҳарларда кооперациялар таш-
кил этилиши натижасида мингдан ортиқ иш ўринлари 
яратилди.  

Берилаётган имконият ва имтиёзлардан фойдала-
ниб, тадбиркорлигини йўлга қўйган бағдодлик Гулнора 
Усмонова бугун энг кўп иш берувчи аёлга айланди. У 
бунга ўтган йили Ўзбекистон касаба уюшмалари Феде-
рациясининг молиявий кўмаги билан «Гулнора Матқул-
обод бодомлари» кооперациясига асос солганлиги ту-
файли эришди. 

Ҳеч бир иш ўз-ўзидан юришиб кетмайди. Аввало, 
меҳнат ва изланиш даркор. Гулнора опа иш бошлага-
нидан буён ҳеч қанча вақт ўтмаган бўлса-да, коопера-
цияда меҳнат қилиб, даромад топаётганлар сони бугун 
500 нафардан ошди. 

– Ишимизнинг бу даражада юришиб кетишида ка-
саба уюшмаларининг роли беқиёс, – дейди Гулнора 
Усмонова. – Авваллари барча юмушларни қўл меҳнати 
билан бажарар, дастгоҳ олишга эса сармоямиз етмасди. 
Касаба уюшмалари томонидан ажратилган маблағ 
ишимизни янги босқичга олиб чиқди. Ажратилган маб-
лағ эвазига 25 та бодом пўстлоғини юпқалаштиришга 
мўлжалланган ускуна харид қилдик. Бунинг натижасида 
ишимизнинг сифати ошиб, меҳнатимиз енгиллашди. 
Буюртмалар сони ошди. Табиийки, ишчи кучига эҳтиёж 
сездик. Шундан сўнг ишсиз аёлларни жалб қилишга ки-
ришдик. 

Айтиш керакки, кооперацияда иш кўлами анча кенг 
бўлиб, 1 ойда 50 тонна бодом қайта ишланади. Қулай 
томони шуки, тадбиркорнинг ўзи аъзоларнинг уйига 
маҳсулотни олиб бориб, тайёрини олиб кетади. 

Ойгул Қодирова кооперацияга аъзо бўлиб, кам бўл-
гани йўқ. Ҳар 15 кунда маош олиб рўзғорини тебрат-
моқда. 

– Қишлоғимиз туманнинг энг чеккасида жойлаш-

ганлиги сабаб тузукроқ иш топиш мушкул. Коопера-
ция очилгач, ҳаётимизда ўнгланиш бошланди. Маош-
ларимиз ҳам ёмон эмас. Ойига 3 млн. сўмгача ойлик 
 оляпман.  

Айни пайтда тадбиркор Гулнора Усмонова ко-
операцияни кенгайтиришга киришган. Меҳнати орти-
дан даромад топмоқчи бўлган қишлоқдошларига бо-
дом кўчатлари тарқатмоқда. 

– Қишлоқ жойларда деярли барчанинг томорқаси 
бор. Бўш ерга 5-10 туп бодом кўчатини экса, 3 йилда 
росмана ҳосилга киради. Ўзимиз бозор нархида сотиб 
оламиз, – дейди тадбиркор. – Кейинги йилдан бодом 
кўчатларини қўшни туманлардаги томорқачиларга ҳам 
бепул етказиб беришни йўлга қўймоқчимиз. Шу тариқа 
иш кўлами кенгайиб, ишчилар сони янада ортади. 

Меҳнат қилган одам асло кам бўлмайди. Қишлоқ-
дошлари-ю ишсиз юрган аёлларни бир сафга жамлаб, 
бандлигини таъминлаб келаётган Гулнора Усмонова 
Халқаро хотин-қизлар куни байрами арафасида Прези-
дентимиз фармонига биноан, «Шуҳрат» медали билан 
тақдирланди.  

Жамшид ЭРГАШЕВ
«ISHONCH»

Фарғона
вилояти

Фаолият

муҳими, ишончни оқлаш! 
Хоразм
вилояти

Эргаш ЮСУПОВ,
Ўзбекистон касаба

 уюшмалари Федерациясининг
Хоразм вилояти кенгаши

 раиси

Ходимлар манфа-
атини етарлича ҳи-
моя қилиш барча 
даражадаги касаба 
уюшма ташкилот-
ларининг бирламчи 
вазифаси саналади. 
Амалга ошираёт-
ган чора-тадбирла-
римиз ҳам айнан 
шу мақсадга йўнал-
тирилган. Жамоа 
шартномасида хо-
димларга кўпроқ 
имтиёзлар берили-
шига эришиш, шарт-
лар тўлиқ бажари-
лишини назорат 
қилиш борасида ти-
зимли ишлар олиб 
борилмоқда. Аъзо-
ларнинг ҳар бир му-
рожаати ўз вақтида 
қонуний ечим то-
пиши учун ҳаракат 
қиляпмиз.

Кооперация имкониятлари         

меҳнат инсонни 
юксакликларга етаклайди

Эзгуликка йўғрилган тадбир са-
наторий ходимлари ва дам 
олувчиларини янада жипс-

лаштирди. Халқ амалий санъати 
асарлари, пазандалик, мусаввир-
лик танловлари, спорт ўйинлари 
ўтказилиб, ғолиблар аниқланди. 
«Наврўз – инсонга эътибор ва 
 қадриятлар рамзи» номли китоб-
лар кўргазмасида эса энг фаол ки-
тобхон сараланди. 

– Асрлар оша қадр топиб кела-
ётган халқ оғзаки ижоди намуна-
ларини ходим ва дам олувчилар 
ўртасида тарғиб этиш мақсадида 
ташкиллаштирилган ушбу тадбир 
касаба уюшмаларининг ходим ва 
дам олувчиларга юксак эътибо-
рини яна бир бор намоён этди, – 
дейди сиҳатгоҳ бошқаруви раи-
сининг даволаш ишлари бўйича 
муовини, тиббиёт фанлари ном-

зоди, олий тоифали шифокор Раъно 
Шайхова.

– Санаторийдаги даволаш муо-
лажалари инсон аъзоларига шифо 
бўлса, байрамларнинг бу қадар 
кенг нишонланиши, турли маъна-
вий-маърифий тадбирлар руҳни да-
волайди. Ҳаммаси учун ушбу мас-
кандаги фидойи инсонларга ташак-
кур билдирамиз, – дейди Сирдарё 
вилоя тининг Гулистон туманидан 
келган дам олувчи  Н.Худойқулова.

Барча иштирокчилар санато-
рий маъмурияти томонидан эсда-
лик совғалари билан тақдирланди. 
Таниқли санъаткорларнинг чиқиш-
лари байрамга ўзгача файз бағиш-
лади. 

Абдувоҳоб ТОЖИЕВ,
«Чинобод санаторийси» АЖ 

Маънавият ва маърифат 
кенгаши масъул котиби

Шукуҳ 

«Чинобод» са-
наторийсида 
Нав рўз байрами 
муносабати би-
лан «Инсонга 
 эътибор рамзи» 
мавзусида су-
малак сайли бў-
либ ўтди.

Тошкент
шаҳри

сиҳатгоҳда 
сумалак сайли

Кўмак

ўРганишлаР натиЖаси

Ўзбекистон касаба уюшмалари 
Федерациясининг Тошкент 
шаҳар Кенгаши меҳнат техник 

инспектори Н.Ҳасанов ва меҳнат 
ҳуқуқ инспектори Н.Мелиқулов «Ўз-
темирйўлмаштаъмир» корхонаси, 
қуюв механика заводи ва ҳарбий-
лаштирилган қўриқлаш бошқар-
масида ишчи-ходимларга муно-
сиб иш  шароитлари яратиш ҳамда 
меҳнат муносабатларига оид меъё-
рий-ҳуқуқий ҳужжатлар талаб ларига 
риоя этилиши борасидаги ишларни 
ўргандилар. Шу  мақсадда ушбу жа-
моалар ходимлари билан очиқ му-
лоқотда бўлиб, уларнинг  муаммо 
ва таклифларини тингладилар ҳамда 
амалий ёрдам кўрсатдилар.

Аниқланишича, бу корхона-таш-
килотларда меҳнатни муҳофаза қи-
лиш хизмати ҳамда айни йўналиш 
бўйича тегишли тайёргарликка эга 
мутахассис лавозимлари жорий 
этилган. Шунингдек, меҳнатни муҳо-
фаза қилиш ва ўқув хоналари очил-
ган. Улар меҳнат ва меҳнат муҳофа-
засига оид қонунлар, қонуности ҳуж-
жатлари, тартиб-қоидалар, меъёрий 
ҳужжатлар, меҳнатни муҳофаза қи-
лиш тарғиботига бағишланган стенд-
лар, плакатлар ва кўргазмали қурол-
лар билан бойитилган.

Ҳар бир касб ҳамда иш тури 
учун меҳнат муҳофазаси ва хавф-
сизлиги бўйича йўриқномалар ка-
саба уюшма билан келишилган 
ҳолда тузилган. Меҳнат муҳофа-
заси бўйича ўқитилиши лозим бўл-
ган иш, касб ва лавозимлар рўйхати 
ишлаб чиқилиб тасдиқланган. 
Уларда фаолият юритаётган муҳан-
дис-техник ва ишчи ходимларнинг 
малакалари оширилиб, билимлари 
синалган.

Ходимлар саломатлигини на-
зорат қилиш мақсадида ва наму-
навий норма талабларига муво-
фиқ, улар сут, даволаш-профилак-
тика озиқ-овқатлари, газланган 
тузли сув, шахсий ҳимоя ва гиги-
ена воситалари билан таъмин-
ланган. Дастлабки тарзда ва 
 кейинчалик вақти-вақти билан 
тиббий кўрикдан ўтказилиши ло-
зим бўлган ходимлар рўйхати ту-
зилиб, тиббий кўрик вақтида хо-
димнинг ўртача ойлик иш ҳақи 
сақланган. Бундан ташқари, маз-
кур ташкилот-корхоналарда маи-
ший, шахсий гигиена хоналари ва 
бошқалар ҳам  мавжуд.

Раъно МАҲКАМОВА
«ISHONCH»

Молдова Президенти Майя 
Санду республикада давлат тили 
румин тили бўлиши тўғрисидаги 
қонунни имзолади.

«Бугун мен тарихий ва рад этиб 
бўлмайдиган ҳақиқат: румин тили 
Молдованинг давлат тили эканини 
тасдиқловчи қонунни имзоладим», 
деб ёзди Санду ижтимоий тар-
моқдаги саҳифасида.  

Давлат раҳбарининг таъкид-
лашича, энди молдованлар Евро-
иттифоқнинг расмий тилларидан 

бирида сўзлашади. У румин тили 
«жамиятни жипслаштириш учун 
зарур  восита бўлишига»  ишонч 
билдирди.  

Молдова парламенти ўтган 
пайшанба куни 58 нафар депутат 
берган  овоз билан давлат тили 
молдован тилидан румин тилига 
ўтказилганини маъқуллади. Ушбу 
қонунга биноан, энди қайси ман-
бада «молдова тили» деган атама 
бўлса, у «румин тили»га алмашти-
рилади.

Politico нашрининг ёзишича, 
Франция миллий мажлисида де-
путатларга TikTok, WhatsApp ва 
Telegram каналларидан камроқ 
фойдаланиш маслаҳат берилган.

Ҳужжатда айтилишича,  ижти-
моий тармоқлар хорижий раз-
ведка хизматлари фойдаланиши 
мумкин бўлган шахсий маълумот-

ларни тўплаш эҳтимоли юқори.  
Депутатларга биргаликда ишлаш учун Франциянинг ПО 

WIMI тармоғидан фойдаланиш маслаҳат берилди.  
Аввалроқ Франция Вазирлар Маҳкамасининг расмий ва-

кили Оливье Веран Президент Эммануэль Макрон ҳамда ҳуку-
мат аъзолари Хитойнинг TikTok иловасидан фойдаланишни тўх-
татганини маълум қилган эди. 

Шимолий Корея ядровий қурол олиб юришга қодир бўлган 
янги сувости дронини синовдан ўтказди. Бу ҳақда Пхенян 24 март, 
жума куни маълум қилди. Айтилишича, мазкур қуролнинг вази-
фаси, операцион зонага яширинча етиб бориш ва сувости порт-
лашидан фойдаланиб, душман ке-
малари гуруҳлари ва асосий порт-
ларини йўқ қилиш учун «ўта кучли 
радиоактив цунами»ни келтириб 
чиқаришдир.

Аммо ҳозир Жанубий Корея 
ва АҚШдаги таҳлилчилар Шимо-
лий Кореянинг ядровий қуролга 
эга сувости дрони ҳақидаги даъ-
восини шубҳа остига олишмоқда.

Оламда    

Туркияда 46 мингдан зиёд
 уй қурилиши бошланди

Францияда намойишлар давом этмоқда

интернет хабарлари асосида тайёрланди

ҳар кимнинг 
ўзига инсоф 

берсин!

Қашқадарё
вилояти

Ҳоким қабулхонасида

«Нахшаб» маҳалласидан 
келган Наталья Кузкина эса 
уйи ўта яроқсиз ҳолга келиб 
қолганини билдирди. Унинг 
гапини маҳалла масъуллари 
ҳам тасдиқлашди. Пировар-
дида харобага айланган уй 
ўрнига янгисини қуриш ре-
жага киритилди.

«Батош» маҳалласида 
яшовчи 37 ёшли Элбек Нур-
матов уйланмоқчи эканини, 
бироқ қўли калталигини ай-
тиб, моддий ёрдам сўради, 
айни чоғда, ишсиз ва уйсиз 
эканини ҳам яширмади. Унга 
тўй харажатлари 
учун 3 миллион 
сўм миқдорида 
моддий ёрдам 
берилиши бел-
гиланди. Шунин-
гдек, шаҳардаги 
пойаб зал ишлаб 
чиқариш корхо-
насига ишга ки-
риш таклиф этилди. 
Янги оила соҳиби 
рўзғорни теб ратиш 
учун ишлаши лозим-
лиги, шунда субсидия 
асосида уй олиш им-
конига ҳам эга бўлиши, 
бошланғич тўлов дав-
лат томонидан амалга 
оширилиши тушунти-
рилди.   

«Беклар» маҳалласида 
яшовчи Азиза Жуманова 
икки нафар фарзанди бор-
лигини, давлат томони-
дан берилган ижтимоий уйда 
яшашини, яқин орада  тўнғич 
фарзандини уйлантирмоқчи 
эканлигини баён этиб, ке-
лин-куёвга битта уй ажра-
тилишида ёрдам сўради. Бу 
онага тўйни Наврўз байрами 
муносабати билан бўладиган 
хайрия тўйлари қаторида ўт-
казиб бериш таклифи билди-
рилди. Аммо у тўйни ўзи қи-
лишини айтди. Шундан сўнг 
тўй бўлиб ўтгач, келин-куёв 
ижарага жой олиб яшаши 
мумкинлиги, бир йиллик 
ижара пуллари эса давлат то-
монидан тўлаб берилиши ту-
шунтирилди.

Иккинчи гуруҳ ногирони 
Наргиза Бўриева ўзини «Аёл-

лар дафтари»га киритишла-
рини илтимос қилди. Са-
баби, шу дафтар ёрдамида 
соғлиғини тикламоқчи экан. 
Унга шифохонада давола-
ниши учун зарур сарф-хара-
жатлар қайд этилган шарт-
номани тақдим этса, ке-
ракли маблағ Хотин-қизлар 
жамғармаси ҳисобидан ўтка-
зиб берилиши тушунтирилди.

Худди шунингдек, кўзини 
даволатиш истагидаги ноги-
рон Баҳодир Ғафуровга ҳам 
тиббиёт муасса-

сасидан 
шартнома ёки ордер 

олиб келса, маблағ ажрати-
лиши маълум қилинди.

Гулжаҳон Фармонова 
ётоқхонада ногирон фар-
занди билан бирга яшайди. 
Аммо кейинги пайтларда 
баъзи қўшнилар билан ке-
лишмовчиликлардан безор 
бўлганди. Ҳокимнинг топши-
риғига кўра, ички ишлар хо-
димлари  вазиятни ўрганиш 
учун «Шодлик» маҳалласига 
бориб, қўшнилари билан суҳ-
бат ўтказишди. Шунингдек, 
Гулжаҳонга ҳимоя ордери 
тақдим этишди.

Қабулга келган бир ке-
линчак қайнота-қайно-
наси ва қайнопалари би-
лан чиқиша олмаётганидан 

ёзғирди. Унинг хонадонида 
бўлган шаҳар маҳалла ва 
нуронийларни қўллаб-қув-
ватлаш бўлими мутахассис-
лари оила аъзолари билан 
суҳбатлашиб, уларни муро-
сага чақиришди. Агар шун-
дан кейин ҳам вазият ўнглан-
маса, келин-куёв субсидия 
асосида янги уй сотиб олиши 
мумкинлиги, бу жараёнда уй-
нинг бошланғич тўлови тўлаб 
берилиши тушунтирилди. 

Қабул мобайнида бош-
 қа бир аёл ногирон укасига 
сув ва электр токидан отнинг 
калласидай қарздорлик кел-
ганини, бунча пулни тўлашга 
жигаргўшасининг қурби ет-
маслигини айтди. Ҳоким-
нинг топшириғига биноан, 
электр ва сув таъминоти 
мутахассислари ўша йигит-
никига бориб, қарздор-
лик  асос  ли ёки асоссиз 
эканини аниқлайдиган, 
зарурат туғилса, ёрдам 
кўрсатиладиган бўлди...

Биз қабул жараё-
нини кузатиб, фуқа-
ролар турли муаммо-
ларга дуч келишаётга-
нига ва уларга имкон 
қадар ечим излана-
ётганига ишонч ҳо-
сил қилдик. Шу би-
лан бир қаторда, 
ҳокимиятни ва дав-

латни «Менинг асосий 
таъминотчим», деб билади-
ган, дам-бадам у ёки бу маса-
лада ёрдам сўраб турадиган, 
аниқроғи, боқимандаликка 
ўрганиб қолган замондош-
ларимиз ҳам борлигига гу-
воҳ бўлдик. Биз ҳокимлари-
миз инсонпарвар ва инсофли 
бўлишини хоҳлаймиз. Аммо, 
барибир, бир ҳақиқатни – 
қўлдан берганга қуш тўймас-
лигини унутмайлик. Инсоф-
 ни барчанинг ўзига берсин! 
Маҳаллий ҳокимиятларга 
фақат моддий ёрдам эмас, 
балки истиқболли режала-
рини амалга оширишда ама-
лий кўмак сўраб борадиган-
лар янада  кўпайсин! 

Акмал АБДИЕВ 
«ISHONCH» 

Жума – Қарши шаҳар 
ҳокими Нормўмин 
Холбоев фуқароларни 
қабул қиладиган кун. 
Шу муносабат билан 
ҳокимлик қабулхо-
наси ҳар қачонгидан 
гавжум. Фуқаролар 
навбати билан ҳо-
ким ҳузурига кириш-
моқда.
– «Пахтазор» маҳал-
ласида яшайман, – 
деди Гулсара Бобоқу-
лова. – Бир ногирон 
қизим бор. Аммо уй-
сизман. Ижарама- 
ижара кўчиб юриш-
дан чарчадик. Шу 
масалада кўмаклаш-
сангиз...
Бобоқуловага бир 
хонали ижтимоий 
уй ажратиладиган 
бўлди.

гулжаҳон фармонова 

Мулоҳаза

Мутахассислар гапига қараганда, би-
нонинг пойдевори қуриб қотиши  
учун 1,5-2 ой вақт керак. Қолаверса, 

девори битгандан кейин ҳам маълум муд-
дат туриши лозим. Бизда-чи?.. Бизда қисқа 
фурсатда шоша-пиша тикланган бутун бош-
 ли бинолар фойдаланишга топшириляпти. 
Ҳатто, бу йилги қишнинг қаҳратон кунларида 
ҳам қурилишлар бирор кун тўхтамади, бино-
ларнинг пойдевори, девори ва шипларига 
бетонлар қуйилди. Ҳолбуки, бизнинг ҳудуди-
миз сейсмик фаол зоналар сирасига киради.

Танганинг иккинчи томонига ҳам қарай-
диган бўлсак, қўл учида барпо этилаётган 
иншоотларни ҳақиқий қурувчи-муҳандис ва 
меъморлар қураётганига ишониш қийин.  

Ижтимоий тармоқдаги ogoh.uz сайти хабар 
беришича, Қурилиш ва уй-жой коммунал хўжа-
лиги вазирлиги таркибидаги Қурилиш соҳасида 
ахборот-коммуникация технология ларини ри-
вожлантириш маркази томонидан соҳавий қу-
рилиш-пудрат ташкилотлари рейтинги ўлчов-
лари тузилган. Ишончлилик даражасига кўра, 
рейтинг «А дан Д» гача тўрт тоифага, шунинг-
дек, ҳар бир тоифа ҳам ўз навбатида уч дара-
жага бўлинган. 
Рўйхатга жами 
17 минг 647 та 
қурилиш кор-
хонаси кири-
тилган. Рейтинг-
 га мувофиқ, энг 
ишончли ком-
пания сифатида 
фақат биттаси 
«А» тоифанинг 
3-даражасидан 
ўрин олган. Би-
роқ энг юқори – 
1- ва 2-даража-
ларга ҳеч қайси  
компания лойиқ 
кўрилмаган. «Б» тоифадан 259 та, «С» тоифа-
дан 2 минг 719 та, энг қуйи – «Д» тоифадан эса 
14 минг 668 та компания ўрин олган.   

Ушбу вазирлик Ахборот хизматининг 
маълум қилишича, ўтган йили республикa 
бўйича 6 минг 102 та ноқонуний ва талабга 
жавоб бермайдиган кўп қаватли бино-ин-
шоот қурилган. Қурилиш-монтаж ишлари ту-
галланган иморатлардан фойдаланишга рух-
сат бериш бўйича 16 минг 576 та мурожаат 
келиб тушган. Шундан 11 минг 162 таси объ-
ектда бажарилган  ишлар белгиланган нор-
маларга тўғри келмаслиги боис рад этилган.

– Қурилиш пайити иш сифати қанча 
паст бўлса, зилзила чоғи шикастланиш да-
ражаси шунча юқори бўлади, – дейди би-
нокор Жаҳонгир Маҳкамов. – Бино-иншо-

отларнинг сейсмик мустаҳкамлиги фақат 
 лойиҳалаш вазифалари тўғри олиб борилга-
нига эмас, балки қурилиш-монтаж ишлари-
нинг сифатига ҳам боғлиқ. Лойиҳа аъло да-
ражада бўлса-ю, қурилиш сифатсиз олиб бо-
рилса ёки технологик жараёнлар изчиллиги 
бузилса, бу бинонинг сейсмик мустаҳкам-
лиги  пасайишига сабаб бўлади.

Қолаверса, ушбу соҳа коррупциялашган. 
Буни расмий манбалар ҳам тасдиқламоқда. 
Лойиҳалашдан то бино битгунича давом эта-
диган «узат-узат»лар сметада кўрсатилган 
маблағ ҳисобидан амалга оширилади. Оқи-
батда қурувчи иншоотни топширар-топшир-
мас, у нураб тушаётганига кўпчилигимиз гу-
воҳи бўлиб турибмиз.   

Масалага шу нуқтаи назардан ёндаш-
ганда, Ўзбекистон Республикаси аҳолиси ва 
ҳудудининг 2025 йилгача сейсмик хавфсиз-
лигини таъминлаш тизимини такомиллашти-
риш концепцияси ва уни 2022-2023 йилларда 
амалга ошириш бўйича «Йўл харитаси» тас-
диқлангани, Президентимизнинг «Ўзбекис-
тон Республикасининг сейсмик хавфсиз-
лик тизимини янада такомиллаштириш чо-

ра-тадбирлари 
тўғрисида»ги 
қарори қа-
бул қилингани 
кўнгилга тас-
кин беради-
ган иш бўлди. 
Қарорда таъ-
кидланишича, 
сейсмик қар-
шиликни ин-
вентаризация 
қилишга Қури-
лиш ва уй-жой 
коммунал хў-
жалиги вазир-
лиги масъул-

дир. 2023 йилдан бошлаб республиканинг 
сейсмик фаол зоналарида қуриладиган ба-
ландлиги 9 ва ундан ортиқ қаватли бинолар 
вибродинамик мосламалар ёки замонавий 
рақамлаштирилган асбоб-ускуналар ёрда-
мида мунтазам равишда синов ва кўрикдан 
ўтказилиши шарт. Биноларни текшириш қу-
рилиш ишлари учун жавобгар пудратчи ор-
ганлар вазифасига киради.

Яқинда Қурилиш вa уй-жoй кoммунaл 
хўжaлиги вaзирлиги мaсъуллaри, қури-
лиш-лoйиҳa тaшкилoтлaри мутaхaссислaри 
ҳaмдa OAВ вaкиллaридaн ибoрaт тезкoр гу-
руҳ аъзолари уйларнинг бинокорлик қоида-
лари ва меъёрларига мослиги, бунёд этила-
ётган кўп қаватли иморатларда олиб борила-
ётган ишлар билан яқиндан танишиш ҳамда 

муаммоларни жойида ўрганиш мақсадида 
Андижонда бўлдилар. 

– Шу жараёнда 25 см. қaлинликдaги ғишт 
девoрдaн тўлдирувчи сифaтидa фoйдaлaнил-
гaни асосий кaмчилик деб топилгани маълум 
бўлди, – дей-
 ди «Қишлoққу-
рилишлoйиҳa» 
лoйиҳa-қиди-
рув институти 
бoш кoнструк-
тoри Шерзoд 
Oдилoв. – Бун-
дан ташқари,  
қ у р и л и ш 
ж а р а ё  н и д а 
сейсмик тaъ-
сирлaр бўйичa 
лoйиҳaдa белги-
ланган тaлaблaр 
бaжaрилмaгaн. 
Фaсaд бўйи-
 чa бинoнинг 
қaвaтлaри oрa-
лиғидaги тўлди-
рувчилaрдa ҳaр 
хил кучaйти-
рувчи тaдбир-
лaр қўллaнил-
гaн. Мaсaлaн, 
бинонинг би-
ринчи қaвaти-
дaн бешинчи 
қaвaтигaчa бур-
чакли метaл-
лар ишлaтилгaн 
бўлсa, кейинги 
қaвaтлaрнинг 
б a ъ з и л a р и д a 
т е м и р - б е т o н 
ў з a к л a р д a н 
ф o й д a л a н и л -
гaн. Гoризoнтaл 
ва вертикaл 
ҳолда ўрнaти-
лувчи элемент-
лaр aмaлдa қўл-
ланилмаган. Қолаверса, белгиланган лойиҳа-
дан четга чиқишлар ва қурилиш маданиятига 
мутлақо эътибор берилмаган.

Бинобарин, барча қурилишларда си-
фатни назорат қилишни ҳар томонлама ку-
чайтириш даркор. Чунки инсон тақдири би-
лан ҳазиллашиб бўлмайди, унинг  соғлиғи ва 
ҳаётини хавф остида қолдиришга ҳеч ким-
нинг ҳақи йўқ! 

   Анваржон ҲАЛИМОВ
     «ISHONCH»

Яқинда содир бўлган зилзила турк би-
родарларимиз бошига оғир мусибат 
келтирди. У туфайли турли бино-ин-
шоотларга зиён етганидан ташқари, 
 кўплаб инсонлар ҳалок бўлди.
Мен ҳар сафар шу ҳақда ўйласам, 
кейин  ги пайтларда юртимиз ту-
ман-шаҳарларида жуда тез қад ростла-
ётган тураржойларни кўз ўнгимга кел-
тираман. «Уларнинг қурилгани яхши, 
лекин мустаҳкамлиги қай даражада 
экан?» деган хаёлга толаман.

янги қурилган 
иншоотлардан 

хавотирлар 
ўринлими?  

АХБОРОТ ХИЗМАТИНИНГ МАъЛУМ ҚИЛИ-
ШИЧА, ЎТГАН йИЛИ РЕСПУБЛИКa БЎйИЧА
 6 МИНГ 102 ТА НОҚОНУНИй ВА ТАЛАБГА 
ЖАВОБ БЕРМАйДИГАН КЎП ҚАВАТЛИ БИ-
НО-ИНШООТ ҚУРИЛГАН. ҚУРИЛИШ-МОНТАЖ 
ИШЛАРИ ТУГАЛЛАНГАН ИМОРАТЛАРДАН ФОй-
ДАЛАНИШГА РУХСАТ БЕРИШ БЎйИЧА 16 МИНГ 
576 ТА МУРОЖААТ КЕЛИБ ТУШГАН. ШУНДАН 
11 МИНГ 162 ТАСИ ОБъЕКТДА БАЖАРИЛГАН  
ИШЛАР БЕЛГИЛАНГАН НОРМАЛАРГА ТЎғРИ 
КЕЛМАСЛИГИ БОИС РАД ЭТИЛГАН.

ИЖТИМОИй ТАР-
МОҚДАГИ oGoh.uz 
САйТИ ХАБАР БЕРИ-
ШИЧА, ҚУРИЛИШ ВА 
Уй-ЖОй КОММУНАЛ 
ХЎЖАЛИГИ ВАЗИРЛИГИ 
ТАРКИБИДАГИ ҚУРИ-
ЛИШ СОҲАСИДА АХБО-
РОТ-КОММУНИКАцИЯ 
ТЕХНОЛОГИЯЛАРИНИ 
РИВОЖЛАНТИРИШ 
МАРКАЗИ ТОМОНИ-
ДАН СОҲАВИй ҚУРИ-
ЛИШ-ПУДРАТ ТАШКИ-
ЛОТЛАРИ РЕйТИНГИ 
ЎЛЧОВЛАРИ ТУЗИЛГАН. 
ИШОНЧЛИЛИК ДАРА-
ЖАСИГА КЎРА, РЕйТИНГ 
«А ДАН Д» ГАЧА ТЎРТ 
ТОИФАГА, ШУНИНГ-
ДЕК, ҲАР БИР ТОИФА 
ҲАМ ЎЗ НАВБАТИДА 
УЧ ДАРАЖАГА БЎЛИН-
ГАН. РЎйХАТГА ЖАМИ 
17 МИНГ 647 ТА ҚУРИ-
ЛИШ КОРХОНАСИ КИ-
РИТИЛГАН. РЕйТИНГГА 
МУВОФИҚ, ЭНГ ИШОНЧ-
 ЛИ КОМПАНИЯ СИФА-
ТИДА ФАҚАТ БИТТАСИ 
«А» ТОИФАНИНГ 3-ДА-
РАЖАСИДАН ЎРИН ОЛ-
ГАН. БИРОҚ ЭНГ ЮҚОРИ 
– 1- ВА 2-ДАРАЖАЛАРГА 
ҲЕЧ ҚАйСИ  КОМПАНИЯ 
ЛОйИҚ КЎРИЛМАГАН. 
«Б» ТОИФАДАН 259 ТА, 
«С» ТОИФАДАН 2 МИНГ 
719 ТА, ЭНГ ҚУйИ – «Д» 
ТОИФАДАН ЭСА 14 МИНГ 
668 ТА КОМПАНИЯ ЎРИН 
ОЛГАН.   

Францияда пенсия ис-
лоҳотига қарши норозилик 
кайфия  ти сусаймаяпти. Мам-
лакат бўйлаб давом этаётган 
оммавий юришда минглаб 
фуқаролар қатнашмоқда.

Намойишчилар билан по-
лиция ва хавфсизлик кучлари 
ўртасида тез-тез тўқнашув 
юзага келяпти.

Руан шаҳрида полиция 
махсус анжомидан фойдала-
ниши натижасида намойиш 
иштирокчиларидан бири 
жиддий жароҳат олган. Уму-
ман, Руанда 7 киши яралан-

гани қайд этилди. Париж, 
Лилл ва Марселда ҳам кет-
ма-кет намойиш уюштирил-
ган.

Кеча пойтахтда намойиш-
чилар ҳуқуқ-тартибот идо-
ралари ходимларига олов ва 
петарда, шунингдек, пластик 
ва шиша идиш билан таҳдид 
қилди. Полиция бунга кўздан 
ёш оқизувчи газ ва шовқинли 
граната билан жавоб қай-
тарди. Хавфсизлик кучлари 
ходимлари орасида қурбон-
лар борлиги ҳақида ҳам ха-
барлар мавжуд.

«Анадолу» хабарига кўра, Туркия атроф-муҳит, 
шаҳарсозлик ва иқлим ўзгариши вазири Мурод Қу-
рум ижтимоий тармоқ орқали Туркиянинг зилзила-
дан зарар кўрган 11 вилоятида жами 46 минг 300 та 
тураржой қурилиши бошланганини маълум қилди.

Мулозим табиий офатдан жабр кўрган жанубий 
ва жануби-шарқий ҳудудлар аҳолиси бир йил ичида 
тўлиқ уй-жой 
билан таъмин-
ланишига ишонч 
билдирди.

23 март куни 
мамлакат етак-
чиси илк уй пой-
деворини қўйиш 
м а р о с и м и д а 
иштирок этган.

Бугунги кунда дунё 
аҳолисининг камида 26 
фоизи тоза ичимлик сув-
дан мосуво экан. Ер юзи-
даги 47 фоиз инсон эса 

асосий санитария хиз-
матидан фойдалана ол-
майди. Бу ҳақда БМТ ҳи-
соботида келтирилади.

Сўнгги 40 йил ичида 
сув истеъмоли ҳар йили 
қарийб 1 фоиз кўпаяди 
ва ўсишда давом этади, 
дейишяпти ташкилот экс-
пертлари.

«4 миллиардга яқин 
одам йилига ўртача бир 
ой давомида жиддий 

сув танқислиги билан 
яшайди», дейилади ҳисо-
ботда.

Ҳисобот бош муҳар-
рири Ричард Коннор-
нинг сўзларига кўра, 
2030 йилга келиб аҳо-
лини тоза ва оқова сув 
билан таъминланишини 
қўллаб-қувватлаш учун 
ташкилотга ҳар йили 600 
миллиарддан 1 триллион 
долларгача маблағ зарур.

Дунёнинг 
тўртдан бир 

қисмида 
тоза ичимлик 

сув йўқбугун...

«Заркент» санаторийси 
Чотқол тоғи ёнбағрида жой-
лашган. Унинг биноси тўрт 
қаватли бўлиб, 120 ўринга 
мўлжаллаган. Стандарт ҳамда 
люкс типидаги хоналарига 
сўнгги русумда сайқал бери-
либ, барчаси зарур жиҳозлар 
ва замонавий мебеллар би-
лан таъминланган.  

Юрак-қон томир, асаб 
ҳамда таянч-ҳаракат аъзо-
лари касалликларини да-
волаш ва олдини олишга 
ихтисос лашган ушбу ма-
сканда истеъмол қилиш 
ҳамда муолажаларни амалга 
ошириш учун шу ҳудуддаги 
таркиби ноёб ва шифобахш 
маъданларга бой булоқ су-
видан фойдаланилади. Юрак-
қон томир хасталиклари озо-
нотерапия, ҳар хил душлар, 
асаб касалликлари маржон 
ванналар, туз кони ва ГАИ 
муолажалари, таянч-ҳара-
кат аъзолари касалликлари 
эса массаж, парафин, турли 
 частотали электр токи билан 
даволанади.

– Сув муолажалари ин-
соннинг асаб тизимига жуда 
катта ижобий таъсир кўрса-
тади, – дейди шифокор Гули 
Тўраева. – Гидромассаж душ-
лар қон айланишини ях-
шилайди, танага тетиклик 
бағишлайди. Фитобарда эса 
шифобахш гиёҳлардан ошқо-
зон-ичак ва асаб касаллик-
лари учун фойдали ичимли-
клар тайёрланади. 

Хуллас, санаторийда инсон 
саломатлиги учун хизмат қила-
диган яхлит тизим  шак лланган. 
Натижада ишлай бошлаганига 
эндигина бир йил бўлаётганига 
қарамай, унда 1000 нафарга 
яқин юртдошимиз ва қўшни 
мамлакатлар фуқаролари 
саломатлик ларини тиклашди.

– Тўғри овқатланиш тан-
сиҳатликнинг муҳим гаров-
ларидан биридир, – дей ди са-
наторий диетологи Шоҳида 
Пирматова. – Шу боис биз 
шифокорлар қўрсатмаси 
бўйича иш юритамиз. Диа-
бетга чалинганларга 5 маҳал 
парҳезбоп, жигар, ошқо-
зон ва ичак касалликларига 
йўлиққанларга енгил ҳазм 

бўлувчи таомлар тайёрлай-
миз. Шунингдек, ҳар хил нон 
ва патирлар ёпамиз, баҳор 
кезлари ҳар ҳафтада икки бор 
кўксомса пиширамиз. Ай-
ниқса, нонуштага алоҳида ҳо-
зирлик кўрамиз. Дастурхонга 
сутли бўтқалар, иссиққина 
кулча ва блинчиклар торти-
лади. Уларнинг қаторидан ай-
рим фирмаларнинг сифати 
кафолатланган маҳсулотлари 
ҳам ўрин олади. 

Санаторийда зарур воси-
таларга эга спорт заллари ҳам 
мавжуд. Жумладан, стол тен-
ниси ва бильярд ўйини учун 
алоҳида хоналар ажратил-
ган. Уларда ҳар куни эрталаб 
енгил машқлардан иборат 
жисмоний тарбия машғулот-
лари ўтказилади. Сўнгра да-
воланувчилар ўзлари ёқтир-
ган спорт тури билан шуғул-
ланишлари, баъзилари 
махсус ЛКФ машғулотла-
рида қатнашишлари мумкин. 
Спорт мураб бийси Кумуш 
Шерматованинг таъкидла-
шича, жисмоний машқлар су-
як-бўғин ҳамда мушаклар фа-
олиятини яхшилаб, чидамли-
лигини оширади. Шунингдек, 
қон айланишини маромига 
келтириб, руҳиятга кўтарин-
килик бағиш лайди. 

Санаторийда ҳар куни 
кечқурун маънавий-маъри-
фий ишлар тарғиботчиси Му-
ниса Тўрабова бош чилигида 
мумтоз ва жаҳон куй-қў-
шиқларидан иборат  му-
сиқий кеча уюштирилади.  Бу 
санъат шайдоларининг вужу-
дига ҳам, руҳиятига ҳам ором 
бағишлайди.

Кейинги пайтларда сана-
торийга қизиқувчилар сони 
анча кўпайди. Шунга кўра, 

оилавий ва жамоавий ра-
вишда келувчилар учун қў-
шимча коттежлар қурилди. 
Қолаверса, мижозларга 
янада кенгроқ қулайлик яра-
тиш ниятида бултур декабрь 
ойида тўлов ҳақи бўйича 30 
фоизгача чегирмалар белги-
ланди. 

– Энг муҳими, бизда иш-
чи-ходимларимиз бажараёт-
ган ишлар, таомлар сифати ва 
муолажалар самараси дои-
мий равишда мониторинг 
қилиб борилади, – дейди 
муассаса директори ўрин-
босари Аҳмаджон Ибраги-
мов. – Бу жараён дам олув-
чиларга тарқатилган ано-
ним савол-жавоблар орқали 
амалга оширилади. Аниқлан-
ган натижалар ва билдирил-
ган таклиф-мулоҳазалар раҳ-
барият томонидан атрофлича 
ўрганилиб, ютуқларни янада 
мустаҳкамлаш, хато-камчили-
кларни бартараф этиш юза-
сидан тегишли чоралар кўри-
лади. Биз келгусида яна бир 
нечта муолажани йўлга қўй-
ишни, масалан, ошқозон- 
ичак касалликларини даво-
лашда қўлланиладиган ги-
дроколон мосламасини ишга 
туширишни, умуртқа поғона-
сини чўзишга мўлжалланган 
замонавий ускуна ўрнатишни 
ҳам режалаштирганмиз. 

Бинобарин, «Заркент» 
санаторийси жамоасининг 
диққат-эътибори  асосан 
юртдошларимиз саломатли-
гини  асраб-авайлашга ҳамда 
уларнинг кўнгилли дам олиш-
ларини таъминлашга қара-
тилган. 

Умида ХУДОйБЕРГАНОВА
«ISHONCH»

Ёлғизгина онамнинг ягона ўғли эдим. Синглим 
Моҳичеҳра билан онамга хўп азоб берганмиз. 
Иккаламиз ҳам болалигимизда жудаям тантиқ, 

эркатой эдик. Онагинам муаллима эди. Бизнинг эр-
каликларимизни кўтарарди. Бувим онамни камбағал-
ликда айблаб камситавериб, дадам билан ажрашти-
риб юборди. Кейин дадамни бойвачча хонадоннинг 
қизига уйлантиришди. Бизга эса кичкинагина ҳовли 
сотиб олиб беришди. Онам қийналиб қолсаларда ҳеч 

қачон бувимнинг ёки дадамнинг олдила-
рига бормади. 

Биз  улғайдик. Онаизорим мени ўқи-
тишни жудаям хоҳларди. Шунинг учун 
ўзи мен билан бараварига елиб-ю-
гуриб, мактабни тугатгач, ҳужжатла-
римни тайёрлаб, Тошкентдаги олий 

ўқув юртларидан бирига киритди. 
Талаба бўлган куним эса қувонганидан қўрамиз-

даги қўйлардан бирини сўйдириб, синфдошларимга 
зиёфат қилиб берди.

Шундай қилиб, мен институтда ўқидим. Тугатгач, 
пойтахтдаги корхоналарнинг бирига ишга жойлаш-
дим. Онажоним мени уйлантириш ҳаракатига тушиб 
қолди. Мени эса тошкентлик курсдошимни севиб 
қолгандим.  Бу ҳақда онажонимга айтиб, аммамни 
олиб, курсдошимникига совчиликка олиб бордим. 
Раҳиманинг уйидагилари  унчалик рўйхушлик бер-

мабди. Сабаби, отасиз вояга етганим эканлигини 
пеш қилишибди. Учинчи маротаба борганла-

рида, хайрият, «нон синдириб» қайтишди.
Кўп ўтмай тўйимиз мўъжазгина «Нураф-

шон» кафесида бўлиб ўтди. Тўйга онам да-
дамни ҳам айттирган экан. Аммо нимагадир 

келмади. Бир томондан хурсанд ҳам бўл-
дим, бир томондан эса хафа. Ҳеч бўлма-
ганда менинг хурсандчилик кунимга ше-
рик бўлишларини жудаям хоҳлагандим. 
Бир томондан эса қудалар «Ия, ташлаб 

кетган дадаси шуми?» деб, ҳар хил майда  гаплар 
кўпайишини истамагандим.

Тўйдан сўнг бир ой онамникида яшадик. Кейин 
қайнотамнинг ёрдами билан шаҳардан уй олиб, кў-
чиб келдик. Онам қишлоқда синглим билан қолди. 
Ўзим иш билан овора бўлиб, онамдан тез-тез хабар 
ололмадим.

Кейин фарзандли бўлдик. Онажоним бешик яса-
тиб, олиб келди. Бешикнинг ёпинчиқларини ўз қўл-

лари билан тикибди. Унга ҳавас билан тикилиб ўтир-
гандим, хотиним бир туртди. Унга қарасам, лабини 
буриб норози бўлганини билдирди. Ҳайрон бўлдим. 
Ташқарига чиқдик.

— Қурумсоқ онангизнинг бешигига қаранг! Бо-
зорда шундай чиройли ёпинчиқлар турганда бало 
бормиди қўлда тикиб? Бировга кўрсатишга ҳам уяла-
сан. Эртагаёқ бозордан ўзим чиройлисини олиб ке-
ламан.

— Хўп, хўп. Ҳозир овозингни чиқармай тур. Онам 
эшитмасин, бўлмаса хафа бўлади, — дея хотинимнинг 
чакагини ўчирдим.

Онажоним бизни дуо қила-қила кетди. Турмуш 
ўртоғим  айтганини қилиб, эртаси куниёқ оппоқ, чи-
ройли бешик ёпинчиғини кўтариб келди. Онам тик-
канларини бир четга улоқтирди. Менинг кўнглим 
оғриди. Бориб авайлабгина ёпинчиқни олдим-да, 
беркитиб қўйдим. Чунки унга онамнинг қўллари тек-
канди-да.

Бирин-кетин яна ўғиллик бўлдим.  Бундан ёлғиз-
гина онам жудаям хурсанд бўлди. Мен улардан ха-
бар олиш ўрнига онаизорим тез-тез келиб турарди. 
Бундан нимагадир хотинимнинг жаҳли чиқарди. Мен 
йўғимда нимадир деган шекилли, онагинам келмай 
қўйди. Мен эса уларнинг келишига ўрганиб қолиб-
ман. Эшик тиқ этса «Онаммикин?», дея югуриб бо-
риб, эшикни очаман. Кейин ҳафсалам пир бўлади. 
Аммо ўзим бир бориб кўрай деб ўйламабман ҳам.

Ишхонамда катта ўзгаришлар рўй берди. Мен 
бош лиқ бўлдим. Бу хабарни эшитган онамнинг хур-
санд бўлганини кўриш мен учун катта бахт эди. 
Ўша куниёқ машинада учдим. Онаизорим бағрида 
бир зумгина бола бўлгим келди. Ўша кундан кейин 
ташвишларим, пулим ҳам кўпайди. Онам ўзи ке-
лади-ку, дея улардан хабар олишни унутиб қўйиб-
ман. Ўғилларим учун  қасрмонанд уйлар қурдирдим. 
Суннат тўйларига той ясаттириб келдим. Казо-казо-
ларга зиёфатлар бердим. Аммо онажонимни бир бор 

йўқлашга вақт тополмадим. Бу орада синглимни ҳам 
узатдик. Ўша пайтгина уйга боролдим, холос. Онамни 
олиб қайтай десам, сираям унамади. Ноилож ўзимиз 
 қайтдик.

Кўп ўтмай ўғилларимни уйлантирдим. Ўшанда-
гина онам билан яна дийдорлашдик. Онам энди ан-
чагина қариб қолибди. Сочларига ҳам оқ тушган. Ён-
ларига ўтирволиб, соғлиғини сўрадим. Асаблари чар-
чаган шундоққина сезилиб турибди. Мен ноинсоф 
ҳеч бўлмаса кўнгли учун бирорта сиҳатгоҳга жой-
лаштирайми, деб сўрамабман ҳам. «Яхши бўлиб ке-
тасиз. Калорияли овқатлардан кўпроқ еб туринг!» дея 
ўзимча донолик қилибман.

Бир куни қўшнилар ишхонага қўнғироқ қоқиб, 
онам вафот этганини маълум қилишди. Учиб бордим. 
Озиб-тўзиб кетган онам шифохонага тушганини ҳам 
менга хабар қилмабди. Бир ҳовучгина бўлиб ётарди. 
Дод солиб, онамни қучиб йиғладим. Ёлғизгина 
меҳрибонимдан айрилиб қолгачгина, унинг қадрини 
билдим. Аммо бу кўзлар кеч очилди. Энди онаизо-
рим юрган йўллардан изларини ҳам тополмайман. 
Гоҳида сиқилиб кетганимда онамни кўргим, тиззала-
рига бошимни қўйгим, бутун дунёнинг ғам-ташвиш-
ларини унутгим келади. Аммо волидам йўқ. 

Яқинда Чорсу бозорига тушгандим. Кассета со-
таётган йигитларнинг атрофида бир гуруҳ одамлар 
йиғилиб олган. Хонанда эса дард билан қўшиқ куй-
лаяпти. Эшитиб қотиб қолдим. Чунки у менинг дар-
димни айтаётгандек эди:

Ҳашаматли уйлар қурдим болам учун,
Дабдабали тўйлар қилдим болам учун,
Оёқ ости қўйлар суйдим кимлар учун
Мен нотавон нима қилдим онам учун
Ёлғизгина бир меҳрибон онам учун… 

Хонбиби ҲИММАТ қизи,
 журналист

онам учун нима қилдим?

Ушбу шиор остида ekolog.uz 
сайти Лукойл компаниясининг мо-
лиявий кўмагида Табиат ресурслари 
вазирлигининг Қашқадарё вилоя-

 ти бошқармаси, Қарши шаҳар обо-
донлаштириш бошқармаси, Ёшлар 
ишлари агентлигининг вилоят бош-
қармаси билан ҳамкорликда «Яшил 
макон» умумиллий ҳаракати доира-
сида 5 турдаги 600 дона манзарали 
дарахт лар экиш акциясини ташкил 
этди. 

Қарши шаҳрининг маркази, 
Соҳилбўйи хиёбонида ўтказилган 
акцияда ёшлар,  экоинспекторлар, 
ekolog.uz волонтёрлари, ободон-
лаштириш ходимлари, жами 120 на-
фар киши қатнашди.  

– Экиш учун танланган кўчатлар-
нинг барчаси сувсизликка чидамли, 

ҳудуд иқлимига  мос, – дейди Ўрмон 
хўжалиги агентлиги Қашқадарё ви-
лояти бошқармасининг бош ўрмон-
чиси Раъно Бозорова. – Шу ўринда 
юртдошларимизни дарахт ўтқа-
зишга, экилган ниҳолларни нобуд 
қилмасдан вояга етказиб, вилоят-
ларимизни яшил ҳудудга айланти-
ришга ўз ҳиссаларини қўшишга чор-
лаймиз. 

Бу каби акция Бухоро шаҳрида 
ҳам ўтказилиб, 2 та манзилда ҳудуд 
иқлимига мос 500 донадан кўчатлар 
ўтқазилди.

Комила БОйМУРОДОВА
«ISHONCH»

«Биз таБиатга ҒамХўРмиз!» Акция

   Юртимиз сиҳатгоҳларида

Тоғлар оғушидаги 
даво маскани

¤збекистон касаба 
уюшмалари Федерацияси 
Хоразм вилояти
кенгаши жамоаси 

жонажон юртимизга кириб келган гўзаллик ва нафосат,
 яшариш ва янгиланиш, меҳр ва оқибат байрами – 

Наврўзи олам
билан барча юртдошларимизни муборакбод этади.

Меҳру муҳаббат, раҳму шафқат, хайру саховат айёми бўлган 
Наврўз ҳар бир оилага, ҳар бир хонадонга бахт ва саодат келтирсин!

Барча эзгу ишларимизда Яратганнинг ўзи мададкор бўлсин!
Шарқона  янги йилимиз қутлуғ бўлсин!

омон матжон

ҳаР оҒоч, ҳаР шоХни 
уйҒотди навРўз

Миллион жажжи фонус ёқди дарахтлар.
Камалак. Яшиллик. Ёмғир юз фоиз…
Имон келтиргайман аммо –
бу боғлар
ёруғдир бизнинг-да севгимиз боис.

Ҳар оғоч, ҳар шохни уйғотди Наврўз,
гул билан қитиқлаб карахт танини.
У сени кўрсатди менга.
Ва билдим
юрагим қаерда жойлашганини!

Оҳ, баҳор! Заминнинг сўз эркинлиги!
Майсалар куйлашар кўкка ўрлашиб.
Шу буюк қувончга жўр бўлдик биз ҳам
лабларим лабларинг билан бирлашиб.

Умр нима ўзи!
Имон келтирай,
ҳикмат бу, баҳордек қисқа ва аён:
Севги ила маъсуд онларни ўйла,
асил умр шулдир. Қолгани – ёлғон…

турмуш 

чорраҳаларида


